| nderuar zoti Kryetar,

| nderuar zoti Kryeministér,

Té nderuar zotérinj Deputeté e anétaré té Kabinetit Qeveritar,
Té nderuar té ftuar,

Edhe pér kété vit, kam kénaqésing, por edhe pérgjegjésiné té parages
Raportin e punés pér vitin 2018 té institucionit t¢ Komisionerit pér té
Drejtén e Informimit dhe Mbrojtjen e té Dhénave Personale.

Eshté e réndésishme té konstatoj konsolidimin e praktikés qé u jep
mundésiné Institucioneve té Pavarura pér té prezantuar punén dhe
veprimtaring e tyre né Komision dhe né seancé plenare né Kuvend.

Por nga ana tjetér, nuk mund té mos shpreh keqgardhjen pér kontributin
e munguar té opozités pér té gjithé kéto vite, pér njé Institucion
Kombétar té té Drejtave té Njeriut apo edhe Institucion Integriteti, si
konsiderohet Zyra e Komisionerit.

Me duhet té nénvizoj dhe té vlerésoj mbéshtetjen qé Kuvendi dhe
Komisioni pér Céshtjet Ligjore, Administratén Publike dhe té Drejtat e
Njeriut i kané dhéné Zyrés sé Komisionerit, ashtu si edhe Késhilli i
Ministrave, edhe pér vitin 2018.

Hartimi i Raportit bazohet né monitorimin dhe zbatimin e ligjit nr.
119/2014 “Pér té drejtén e informimit” dhe ligjit nr. 9887/2008 “Pér
mbrojtjen e té dhénave personale”. Té drejtat e parashikuara né ligjet e
sipércituara, jané pjesé e aktit mé té larté té vendit toné, Kushtetutés sé
Republikés sé Shqipérisé, konkretisht né nenet 23 dhe 35 té saj.

Veprimtaria e Zyrés sé Komisionerit mbéshtetet né zbatimin me
korrektési edhe té rekomandimeve té Rezolutés sé Kuvendit té
Shqipéris€ “Pér vlerésimin e veprimtaris€ s€¢ Komisionerit pér té
Drejtén e Informimit dhe Mbrojtjen e té Dhénave Personale pér vitin
20177, si dhe né realizimin dhe pérmbushjen e detyrimeve gé burojné
nga procesi i integrimit evropian.

Zyrés sé Komisionerit i burojné detyrime edhe nga zbatimi i ligjeve té
tjera te vecanta si:



* Ligjinr. 146/2014 “Pér njoftimin dhe konsultimin publik™;

* Ligjinr. 60/2016 “Pér sinjalizimin dhe mbrojtjen e sinjalizuesve’;

 Ligji nr. 71/2016 “Pér kontrollin kufitar”;

* Ligjinr. 19/2016 “Pér masat shtesé t€ siguris€ publike”;

« Ligjinr. 12/2018 “Pér vlerésimin kalimtar dhe periodik té
punonjésve té Policisé sé Shtetit, Gardés dhe SHCBA né MB”.

Gjaté vitit 2018, Zyra e Komisionerit ka vijuar punén lidhur me
zbatimin dhe monitorimin e ligjit nr. 119/2014 “Pér té drejtén e
informimit”. Mbikéqyrja e zbatimit t€ kétij ligji, kryhet né€pérmjet
monitorimit té elementéve té ndryshém té tij, si p.sh. numri i
autoriteteve publike gé kané hartuar programet e transparencés,
koordinatoré té caktuar nga autoritetet publike, pérditésimi i regjistrit
té kérkesave dhe pérgjigjeve, numri i ankesave té shgyrtuara, hetimet e
kryera, seanca dégjimore té zhvilluara, si dhe vendimet e dhéna.

Gjaté vitit 2018, prané Zyrés sé Komisionerit u depozituan 820 ankesa.

Zyra e Komisionerit ka realizuar 93 hetime administrative, jané dérguar
prané autoriteteve publike 195 kérkesa pér parashtrime, jané realizuar
29 seanca dégjimore dhe jané dhéné 37 vendime pér autoritetet publike.
Nga monitorimi i autoriteteve publike ka rezultuar se:

219 Autoritete Publike kané béré publik Programin e Transparencés
331 Autoritete Publike kané caktuar Koordinator pér té drejtén e informimit

178 Autoritete Publike kané publikuar Regjistrin e kérkesave dhe pérgjigjeve

Né institucionet e vetéqeverisjes vendore:

v" Vihet re njé pérmirésim i dukshém pér sa i pérket problematikave
me ndértimin e fageve té internetit, cka sjell lehtési né aksesimin e
informacionit;

v Pjesa mé e madhe e bashkive kané publikuar programin e
transparenceés, por informacioni nuk éshté i pérditésuar apo i linkuar,
sikurse parashikohet né ligj. Konkretisht njé nga informacionet gé



vijon té mos publikohet éshté ai gé lidhet me buxhetin, prokurimet
dhe raportet e auditimit;

v" Disa bashki kané publikuar regjistrin e kérkesave dhe pérgjigjeve,
por problematik mbetet pérditésimi i tij.

Nga monitorimi, né organet e pushtetit gendror dhe institucioneve té
varésisé, konstatohet se:

v Programet e transparencés nuk jané té pérditésuara dhe mungon njé
pjesé e dokumenteve té cilat duhet té jené té publikuara, né kuptim
té¢ nenit 7 t€ ligjit “Pér t€ drejtén e informimit”. Njé nga
informacionet gé vijon t€ mos publikohet éshté ai gé lidhet me
buxhetin, prokurimet dhe raportet e auditimit;

v Konstatohet se koordinatorét pér té drejtén e informimit, jané né
nivel specialisti dhe kané akses té limituar né strukturat e tjera
vecanérisht né ministri. Kjo sjell véshtirési né vénien né dispozicion
té dokumentacionit té kérkuar brenda afatit 10-ditor.

v’ Gjithashtu, jané konstatuar raste kur kérkesat pér informacion nuk
kalojné tek koordinatori, por delegohen né struktura té tjera, duke u
trajtuar njésoj si shkresat e tjera, gé lidhen me aktivitetin e
pérditshém té autoritetit publik.

v Koordinatorét e té drejtés pér informim nuk zotérojné njohurité e
mjaftueshme pér kuadrin ligjor, ¢cka sjell gé zbatimi i kétij ligji té
mos jeté né nivelin e duhur. Ky fakt béhet pengesé dhe pér rolin gé
ata duhet té luajné lidhur me koordinimin e mbledhjes sé
informacionit.

Po ashtu, problematik ka rezultuar né sektoré té ndryshém mos dhénia
e informacionit publik duke keginterpretuar parimin e konfidencialitetit
dhe kufizimet e nenit 17 té ligjit nr. 119/2014 “Pér té drejtén e
informimit™.

Gjaté vitit 2018 jané paraqitur 245 ankesa, nga té cilat 170 kané
rezultuar né pérputhje me ligjin pér mbrojtjen e té dhénave personale.
Pér zgjidhjen e drejté dhe té ploté té ankesave jané zhvilluar sipas rastit
inspektime administrative prané kontrolluesve té ndryshém si:

institucione financiare, institucione té mbledhjes sé borxhit,
telekomunikacion, media online etj., si dhe jané ndjekur té gjitha hapat
procedurale sipas Kodit té Procedurave Administrative.

Jané realizuar 190 inspektime, nga té cilat 108 né terren, kurse 82 kané
gené inspektime online pér subjekte publike dhe private né faget web
né lidhje me detyrimin pér informim té subjekteve té té dhénave,
politikat e privatésisé etj. Nga 108 inspektime né terren, 45 prej tyre né
kontrollues publik dhe 63 né kontrollues privat. Nga veté Zyra e
Komisionerit (ex-officio) jané kryer 80 inspektime, ndérsa mbi bazé té
ankesave jané kryer 28 inspektime.

Hetimet administrative me iniciativé né kontrollues publik dhe privat
jané kryer lidhur me procesin e mbledhjes dhe pérpunimit té té dhénave
personale té subjekteve té té dhénave né sektoré té tillé si:

- arsimi;

- shéndetésia dhe mbrojtja sociale;

- institucionet arsimore para universitare jo publike;

- sektorin e furnizimit me ujé dhe pérpunimit té ujérave té ndotura;

- sektorin e vlerésimit té pasurive té luajtshme e té paluajtshme;

- hoteleri, turizém;

- sektorin e shérbimit pérmbarimor gjygésor;

- sektorin e shérbimit postar.

Né mbyllje té procedurave hetimore, Zyra e Komisionerit ka dalé me
30 vendime, duke vendosur edhe 61 sanksione administrative.

Jané trajtuar 14 praktika pér autorizimin e transferimit ndérkombétar
né disa shtete pa nivel té mjaftueshém té mbrojtjes sé té dhénave
personale, si dhe jané dhéné 2 vendime.

Pér sa i pérket fushés sé mbrojtjes sé té dhénave personale disa nga
problematikat e konstatuara, né inspektimet e ushtruara jané lidhur me:

v' Garantimin e té drejtave té subjekteve té t& dhénave personale;
v Garantimin e detyrimit pér informim nga kontrolluesi lidhur me
ményrén e pérpunimit;



v' Garantimin e detyrimit pér korrigjim dhe fshirje té t& dhénave nga
kontrolluesi;

v Shérbimet online dhe pérpunimin e té dhénave personale né rrjet;

v’ Garantimin e detyrimit pér njoftim;

v’ Garantimin e sigurisé dhe konfidencialitetit nga kontrolluesit.

Né pérmbushje té detyrés pér shqyrtimin e ankesave né lidhje me
procedurat e parashikuara né ligjin nr. 146/2014 “Pér njoftimin dhe
konsultimin publik”, pér vitin 2018, Zyra e Komisionerit ka trajtuar 3
ankesa. Megjithése ligji ka mbi 3 vjet gé ka hyré né fuqi, konstatojmé
se ai nuk po zbatohet né nivelin e kérkuar nga organet publike, si dhe
nuk po shérben si njé mjet efektiv pér qytetarét.

Pér vitin 2018 né drejtim té zbatimit té detyrimeve gé burojné nga akte

ligjore apo nénligjore éshté:

- miratuar Vendimi i Késhillit t¢ Ministrave nr. 144, daté 13.3.2018
“Pér krijimin e bazés s€ té€ dhénave shtetérore “Regjistri elektronik
i subjekteve kontrolluese™’; (botuar né Fletore Zyrtare nr. 37 , daté
19.03.2018).

- miratuar Vendimi i Késhillit té Ministrave nr. 145, daté 13.3.2018
“Pér krijimin e bazés sé€ t€ dhénave shtetérore “Regjistri elektronik i
kérkesave dhe i pérgjigjeve pér té drejtén e informimit”; (botuar né
Fletore Zyrtare nr.37, daté 19.03.2018).

- miratuar Urdhri i Komisionerit nr. 211, daté 10.09.2018 “Pér
miratimin e Programit Model té Transparencés pér Njésité e
Vetéqeverisjes Vendore”; (botuar né Fletore Zyrtare nr.133, e daté
17.09.2018).

- miratuar Udhézimi i Komisionerit nr. 47, daté 14.09.2018 “Pér
pércaktimin e rregullave pér ruajtjen e sigurisé sé té dhénave
personale té pérpunuara nga subjektet pérpunuese té médha”.
(botuar né Fletore Zyrtare nr.137, daté 25.09.2018).

- miratuar Udhézimi i Komisionerit nr. 48, daté 14.09.2018 “Pér
certifikimin e sistemeve té menaxhimit té sigurisé sé informacionit,

té dhénave personale dhe mbrojtjes sé tyre”. (botuar né Fletore
Zyrtare nr.137, daté 25.09.2018).

Bazuar né germén a), té pikés 1, té nenit 31 té ligjit nr. 9887/2008 “Pér
mbrojtjen e t€ dhénave personale”, 1 ndryshuar, gjaté vitit 2018 Zyra e
Komisionerit ka dhéné mendime ligjore pér 4 projekt/ligje, 12
projekt/vendime, 6 projekt/marréveshje, 3 memorandume mirékuptimi,
1 projekt/udhézim, si dhe jané dhéné njé séré opinione ligjore e kthim
pérgjigje té paraqgitura nga kontrollues publik e privat.

Zyra e Komisionerit ka zhvilluar 36 aktivitete té ndryshme me géllim
ndérgjegjésimin dhe promovimin e té drejtés pér informim dhe
mbrojtjes sé té dhénave personale. Jané zhvilluar 4 trajnime nga
eksperté té huaj pér stafin dhe pérfagésues té institucioneve publike e
private.

Zyra e Komisionerit, si institucion i pavarur i cili i nénshtrohet
detyrimit pér raportimin né Kuvendin e Shqipérisg, si dnhe né funksion
té zbatimit té¢ Vendimit nr. 49/2017 “Pér monitorimin e institucioneve
té pavarura kushtetuese dhe té atyre té krijuara me ligj té vecanté”, ka
“Realizuar plotésisht” rekomandimet e Rezolutés sé Kuvendit té vitit
2017 pér vlerésimin e veprimtarisé sé institucionit, ashtu si edhe
detyrimet gé burojné nga procesi i integrimit evropian.

Vizioni i Zyrés sé Komisionerit éshté garantimi i zbatimit té rregullave

té legjislacionit pér té drejtén e informimit dhe legjislacionit pér

mbrojtjen e té dhénave personale. Né kéto kushte, objektivat kryesoré

pér njé zbatim té suksesshém té ligjit pér té drejtén e informimit do té

jené:

- Rritja e ndérgjegjésimit té publikut;

- Bashképunim me shoqériné civile si partner né garantimin e té
drejtés pér informim;

- Konsolidimi i kuadrit ligjor;



- Monitorim lidhur me emérimin/ndryshimin e koordinatoréve pér té
drejtén e informimit dhe trajnimi i vazhdueshém i tyre;

- Monitorim 1 pérditésimit té programeve té transparencés dhe
regjistrit té kérkesave dhe pérgjigjeve dhe rritja e numrit té hetimeve
administrative;

- Kirijimi i njé jurisprudence cilésore.

Gjithkush mund té béjé pyetjen nése kemi probleme me transparencén
e autoriteteve publike? Patjetér gé kemi. Por, népérmjet instrumentit té
programit té transparencés sot kemi né dispozicion té publikut njé sasi
informacioni gé nuk ka gené kurré e disponueshme mé paré. Dhe ky
éshté njé proces qé vazhdon.

Né funksion té forcimit té transparencés sé autoriteteve publike duhen
Krijuar instrumente ligjore pér statusin e koordinatorit, ashtu si dhe
penalizim jo vetém pér ata népunés publiké gé béhen pengesé, por edhe
pér ata qytetaré apo subjekte té cilét e keqpérdorin transparencén dhe
informacionin publik, duke e keginterpretuar até me géllim pér té béré

pis.

Pér mbrojtjen e té dhénave personale objektivat e punés lidhen
kryesisht me hyrjen né fuqi t€ “Rregullores Ssé Pérgjithshme té
Mbrojtjes sé té Dhénave (GDPR)” dhe Direktivés si dhe té Konventés
108+ té Késhillit té Evropés (pér té cilén ju kérkojmé té pérshpejtoni
hapat pér nénshkrimin dhe ratifikimin sa mé paré té saj):

- Pérafrimi i legjislacionit shqiptar pér mbrojtjen e té dhénave

personale me Rregulloren e BE 679/2016 dhe Direktiva 680/2016;

- Ngritja e kapaciteteve té stafit té Zyrés sé Komisionerit né kuadér té

harmonizimit té ligjit me acquis communautaire;

- Bashképunimi dhe partneriteti me homologét e shteteve anétare té
BE dhe institucionet shtetérore;

- Mbrojtja e té dhénave personale né sektorin e teknologjisé sé
informacionit dhe komunikimit;

- Njohja dhe ndérgjegjésimi i kontrolluesve publiké dhe atyre privaté
mbi risité e ligjit té ri té harmonizuar;



- Edukimi i studentéve pér té drejtat dhe pérgjegjésité e pérdorimit té
té dhénave personale né sistemin digjital.

Pra, né kuadér té pérafrimit té legjislacionit me GDPR kérkohet njé
reformé térésore né té drejtén pér mbrojtjen e té dhénave personale, nga
legjislacioni pér drejtésiné e deri tek Policia e shérbimet sekrete, nga ai
pér zhvillimet e teknologjisé dhe rrjetet, deri tek konkurrenca e
mbrojtja e konsumatorit.

Kété vit ne kemi fituar té drejtén pér té organizuar Konferencén
Ndérkombétare t¢ Komisioneréve té Mbrojtjes sé té Dhénave dhe
Privatésisé (ICDPPC), népérmjet njé konkurrimi mes mé shumé se 120
vendesh nga té gjithé kontinentet.

Kjo éshté njé sfidé gé Zyra e Komisionerit nuk mund ta realizojé e
vetme. Kam besim té ploté né mbéshtetjen tuaj.

Edhe pse Autoritet i vogél i njé vendi té vogél, u vlerésuam pér besimin
gé homologét ndérkombétaré kané krijuar tek ne, kapacitetet dhe
profesionalizmin toné.

Konferenca éshté njé nga aktivitetet mé té réndésishme botérore, jo
vetém pér fushén e privatésisé. Ajo zhvillohet nga institucionet mé té
réndésishme né gendrat botérore mé té zhvilluara, si né Mancester,
Amsterdam, Hong Kong dhe e fundit, né Bruksel e organizuar nga
Mbikéqyrési i Mbrojtjes sé té Dhénave té BE.

Ndihem miré qé munda té rendis kétu edhe Tiranén. Sepse kam bindjen
se mundemi dhe se e meriton.

- Ne jemi anétaré té Komitetit Ekzekutiv té Konferencés
Ndérkombétare.

- Zyra e Komisionerit u rikonfirmua si anétar/vézhgues né Bordin
Evropian té Komisioneréve té Mbrojtjes sé té Dhénave, gé éshté
organi mé i larté vendimmarrés i BE pér kété fushé.

- Japim kontributin toné né disa grupe pune ndérkombétare.



Njé kontribut modest né procesin e integrimit té vendit ashtu si dhe né
promovimin e tij.

Nuk guxoj ta konsideroj né asnjé rast si sukses personal, por si njé
sukses té pérbashkét té stafit té Zyrés sé Komisionerit, té
bashképunétoréve tané, té té gjithé institucioneve qé na Kkané
mbéshtetur, té Kuvendit dhe té Qeverisé, drejtpérdrejt té Kryetarit té
Kuvendit dhe té Kryeministrit.

Sé fundi, nuk duhet té harrojmé gé e drejta pér informim dhe mbrojtja
e té dhénave personale jané té drejta dhe liri themelore té njeriut, dhe
si té tilla, nj¢ nga rregullat mé strikte éshté se Konferenca
Ndérkombétare nuk mund t’i besohet njé vendi qé nuk i garanton ato
né ményré maksimale.

Ne ja kemi arritur.

Ju falemnderit.



